План за вклучување на јавноста во процесот на изработка на ЛЕАП за Богданци

Општина Богданци
Ажурирање на ЛЕАП

Нацрт План за вклучување на јавноста
во процесот на изработка на ЛЕАП

1. Вовед
Локалниот акционен план за животна средина (ЛЕАП) има значајна функција во утврдувањето и апликацијата на принципите на одржливиот развој на локално ниво и во создавање основа за вистинско функционирање на локалната демократија, за креирање економија која ќе ги вградува вредностите на водите, воздухот, земјиштето, биодиверзитетот, природните вредности и реткости, во насока на обезбедување подобар стандард на живеење на граѓаните и одржливо користење на ресурсите во секоја општина. Подготовката на Локалниот акционен план за животна средина (ЛЕАП) како стратешки плански документ на општинско ниво, пред се е инициран од потребата на граѓаните за чиста и здрава животна средина, но и како правна обврска која произлегува од законската регулатива.
2. Цел на планот за вклучување на јавноста

Цел на овој план за вклучување на јавноста е да придонесе кон подигање на јавната свест за потребата и придобивките од изготвувањето на Локален Еколошки Акционен План (ЛЕАП), преку засилено информирање на јавноста, како и вклучување на заинтересираните и засегнатите страни во процесот на идентификација на проблемите и приоритетите во општината од аспект на заштита и унапредување на животната средина. 

3. Правна основа

Според Законот за животна средина (Службен весник на Р.М. бр. 53/2005, 24/07, 159/08, 83/09 и измени 124/10, 51/11) “Советот на општината, на градот Скопје и на општините во градот Скопје, врз основа на оцената на своите специфични состојби и потреби, а во согласност со Националниот акционен план за животната средина, донесуваат локални акциони планови за животната средина во согласност со утврдена методологија”. 

Во согласност со Законот за локална самоуправа (Службен весник на Р.М. бр. 5/2002), една од надлежностите на општините е „заштита на животната средина и природата преку мерки за заштита и спречување од загадување на водата, земјиштето, заштита на природата, заштита од бучавата и нејонизирачкото зрачење“.
4. Организациона структура за имплементација на проектот

Локален координатор 

Локалниот коррдинатор e претставник на општинската администрација, назначен од градоначалникот. Тој е одговорен за дневните активности во врска со процесот на изработка на ЛЕАП. Локалниот координатор претставува алката што ги поврзува општината, консултантот, комитетот, работните групи и јавноста и треба да обезбеди непрекината комуникација помеѓу сите засегнати страни.
Локален комитет

Локалниот комитет е алката што ги поврзува општината и целокупната јавност. Тој има за цел да допре до локалното население и да информира за процесот на изработка на ЛЕАП, да побара тие да ги искажат своите ставови околу локалните приоритети и решенија, да ги подучи за проблемите кои и се закануваат на заедницата и активно да ги вклучи членовите од заедницата во создавањето на нејзината подобра иднина

Локалниот комитет има одговорност да обезбеди легитимност на ЛЕАПот. Составен е од членови вработени во општината, медиуми, граѓани, бизнисот и невладиниот сектор.
Работни групи

Заради поуспе[на и детална изработка на ЛЕАПот, Локалниот комитет формира работни групи, кои ќе го понесат товарот на техничка изработка на документацијата, притоа максимално користејќи го достапниот човечки потенцијал и знаење на заедницата. 
Работните групи работат во тесна соработка со консултантскиот тим, а под надзор на локалниот комитет. Работните групи ги сочинуваат упатени и стручни лица, ентузијасти кои со своето знаење труд несебично придонесуваат за заедницата.  Идентификувани се следните работни групи: 1) Воздух, клима, бучава, 2) Води 3) Почва и земјиште, 4) Отпад 5) Природа

Консултант

Консултантскиот тим заедно со одговорните луѓе во Општината треба ЛЕАП-от да го втемелат врз реалните животни потреби на граѓаните во сите населени места во Општината, како и економски прифатливите и оправдани решенија за надминување на идентификуваните проблеми во животната средина, како прв чекор кон креирање на амбиент за одржлив развој на Општина Богданци.
5. Идентификација на засегнати страни (целни групи)
Под поимот засегнати и заинтересирани страни (целна јавност) во овој план ќе се подразбираат:
· Локална и јавна администрација

· Локални институции,
· Здравствени установи,
· Образовни институции,
· Центри за социјална работа,
· Месни заедници,
· Јавни претпријатија и др.

· Бизнис заедница

· Микро, мали и средни претпријатија.
· Медиуми

· Локални радио станици,
· Локални ТВ станици,
· Весници,
· Интернет страници и др.

· Поширока јавност

· Млади луѓе,
· Луѓе во средни години,
· Пензионери,
· Маргинализирани групи,
· Граѓански организации и др.

Одговорни за вклучување на јавноста во процесот на подготвување и изработка на ЛЕАП ќе бидат:

· Членовите на Локалниот комитет,
· Локалниот координатор,
· Лицето за односи со јавноста.
6. Начин на комуникација (со засегнати страни)
Кој е најдобриот начин до дојдете до луѓето?
Главна порака за комуникација со јавноста:
ЛЕАП е стратешки документ што се подготвува со цел планирање на заштитата на животната средина на локално ниво и истиот е од голема важност како за локалните институции и власти, така и за граѓаните и граѓанските организации и бизнис секторот.

Покрај главната порака, а со цел давање поттик за вклучување на јавноста во целиот процес треба да се комуницира и следната порака:

Процесот на подготовка на ЛЕАП подразбира активно вклучување на јавноста во процесот на донесување одлуки и креирање политики, правејќи ги граѓаните и локалните власти рамноправни партнери по права и одговорности во заштита на животната средина.
Методи за вклучување и информирање на јавноста
Со цел поголема информираност на граѓаните и во насока на нивно вклучување во процесот на подготовка и изработка на ЛЕАП, од страна на Локалниот комитет и лицата за комуникација со јавноста ќе бидат користени следните методи и алатки:
Јавна анкета- формален начин на дознавање на потребите и грижите на јавноста.
· _______ анкетни ливчиња ќе бидат испечатени и поделени за пополнување помеѓу различните засегнати страни,
· Анкетата ќе биде поставена на Интернет страницата на општината (www.bogdanci.gov.mk) во нејзината електронска верзија, како би можеле сите заинтересирани граѓани да одговорат на истата по електронски пат.
Материјали за медиуми

· Локалните и националните медиуми (ТВ, радио станици, весници, Интернет страници...) ќе добиваат материјали за активностите што треба да се реализираат, односно се реализирани во процесот на изработка на ЛЕАП. Во материјалите за медиуми ќе бидат вклучени соопштенија за медиуми, анализи, значајни наоди итн.
Конференции за медиуми
· Заради одбележување на поважните активности во процесот на изработка на ЛЕАП како и по неговото усвојување ќе бидат свикувани конференции за медиуми, онака како што ќе оцени Локалниот комитет.

Информативни состаноци

· Локалниот комитет ќе је оцени потребата од организирање на информативни состаноци со засегнатите страни за да се даде преглед за динамиката на спроведување на активностите од изработката на ЛЕАП-от и да се најават чекорите кои се планира да бидат преземени.

Летоци/ брошури

· Во насока на подигање на јавната свест и информирање на пошироката јавност ќе бидат испечатени и поделени летоци со информации за подготовката на ЛЕАП. Доколку се јави потреба од изнесување на поголем број на информации до јавноста, наместо летоци ќе бидат испечатени брошури. Бројот, форматот и содржината на на овие информативни материјали ќе бидат определени од страна на Локалниот комитет.
Јавни дискусии

· Локалниот комитет ќе је оцени потребата од организација на јавни дискусии со засегнатите страни за да се споделат информациите собрани во текот на процесот, но и да се приберат информации и мислења за потврдување на наодите.

Усна комуникација

· Членовите на Локалниот комитет, Локалниот координатор и лицето одговорно за односи со јавноста ќе му бидат на располагање на секој заинтересиран граѓанин кој има да сподели информации кои можат да помогнат во процесот или пак бара информации за истиот.

7. Работен план
Активности и временска рамка...

Ќе бидат дополнително утврдени на состанок на Локалниот комитет.

